
Бақара 10. Қалбларида касал бор. Аллоҳ касалларини зиёда қилди.
Ва ёлғон гапирганлари учун уларга аламли азоб бор.

Демак, мунофиқларнинг қалбларида мараз – касаллик бор. Уларнинг ичи
бузуқ. Касал ўзига касални чақиради, деганларидек, уларнинг қалблари
касал бўлгани учун, Аллоҳ таоло ҳам уларнинг касалларини зиёда қилиб
қўйган. Улар қалбларида йўқ нарсани бор, деб даъво қилганлари учун
оқибатда аламли азоб ила азобланадилар.


